
сабақтарын белгілеу және аудиториялық сағаттарын есептеу механизмі бакалавр мен 

магистратурадағы жҥйе бойынша жасалады. Мҧнда PhD докторантураға бӛлінетін орындар 

ӛте аз және бір мамандыққа кӛбіне бірақ орын бӛлінетіндігі ескерілмеген. Сондай-ақ, PhD 

докторантура бағдарламасы бойынша ақылы бӛлімде білім алуға тыйым салынған. Яғни, 

PhD докторантура бағдарламасы бойынша білім алушылар арасында академиялық топ 

шықпайды, модульдық білім бағдарламасы мен оқу жҧмыс жоспары және сабақтың барлығы 

бір адамға ғана оқытылады. Магистратура  бағдарламасы бойынша білім алушылардың 

академиялық сабақтары мен аудиториялық сағаттарын есептеу жеңілдеу, себебі, бір топта 

кем дегенде 5-10 адам шығады және ақылы тҥрде оқитын  магистранттар да бар.  Ал 

бакалаврда жағдай керісінше, бір топта 20-30 адам оқиды. Оқытушылар 50 минуттық 

семинарда сабақ сҧрап ҥлгермей әуре болуда.  

Тәжірибе кӛрсетіп отырғандай, PhD докторантурада оқитындардың саны саусақпен 

санарлықтай, бір мамандықта оқитын бір докторантқа ондаған ғалымдар мен шетелдік 

профессорлар шақырылуда. PhD докторантурада оқитын бір адамға жҧмсалатын қаржыны 

есептеп қорытындылағанда, олардың басынан аяғына дейін алтыннан жасалған немесе сирек 

кездесетін дарынды ғалым деп ойлауға болады. Соңғы кезде министрлік тарапынан да, 

докторантураға бӛлінетін ақшаның тиімсіз пайдаланып жатқандығы жиі айтылуда. Ал енді, 

ол PhD докторантурада оқығандар оқуын бітіре салып ғылымнан кетіп жатқандығын 

айтатын болсақ, бҧл білім бағдарламасының қажет бар ма еді деген сҧрақ туындайды. 

Себебі, білім саласындағы қолданыстағы заңнаманың олқылықтары салдарынан бҥгінде PhD 

докторантураны тамамдаған жас ғалымдарды университет қабырғасында алып қалып, 

ғылыми-педагогикалық қызметпен айналысуға міндеттейтін қҧқықтық нормалар болмай 

отыр. Жоғарыда айтып кеткендей, ғылыми ортаның ғылымға деген санасы туралы ой ӛрбіту 

қажет болып отыр. Себебі, дәл осы фактор университеттің ғылыми потенциалын кӛтеруге 

кері ықпал етіп отырған салмақты фактор болып отыр.  

Қысқасы, ғылым бір немесе он жылда жасалатын дҥние емес. Ол жылдар бойы аянбай 

жҧмыс жасау және мемлекет тарапынан ірі қаржы жҧмсауды қажет етеді. Тіпті алғашқы 

кезде ол нәтижесіз де болуы мҥмкін. Ол заңды қҧбылыс, себебі бізде әлі де жҧмыс істеп 

тҧрған ғылыми орта қалыптасып ҥлгерген жоқ. Әлемдік тәжірибе кӛрсетіп отырғандай, 

ғылым мен білімді дамыту саласы ол мемлекеттің ең бір әлсіз әлеуметтік функцияларының 

бірі. Кӛп жағдайда мемлекет ҥшін қаржылық жағынан шығынды болып келеді. Бірақ, 

бҥгінгідей бәсекелестік орнаған ашық білім кеңістігінде отандық ғылымды қаржыландыруды 

тоқтатуға мҥлдем болмайды.       

Л.Н.Гумилев атындағы ЕҰУ  

Мемлекет және құқық теориясы мен тарихы, конституциялық құқық кафедрасының аға 

оқытушысы, PhD  

 

Еуропаның жаңашылдық пен инновацияға негізделген заманауи ғылыми зерттеулерді 

жоспарлау және ҧйымдастыру жҥйесі мен докторантура бағдарламаларының жаңа 

талаптарға сай қайта жасалу, жҥзеге асырылу негіздерінің жіті саралануы ӛте маңызды. 

Себебі, еліміз Болон ҥдерісіне қатысуы арқылы Еуропалық білім жҥйесіне ықпалдастыққа 

басымдық танытты дәне осы бағытта бірқатар реформалар жҥргізілді. Осы тҧрғыдан ғылыми 

зерттеулер және докторантура бағдарламасының ғылыми тҧрғыдан қайта 

тҧжырымдалуының саяси негіздемесін айқындаған Еуропа Кеңесі (ЕК), Еуропа Парламенті 

(ЕП) және Еуропалық Комиссияның жоғары оқу орнынан кейінгі жоғары білім беру 

саласындағы саяси ерік-жігерінің нәтижелері, Еуропалық ықпалдастық негізінде 

қабылданған халықаралық, нормативтік және бағдарламалық  қҧжаттарына жалпылама 

талдау жасау кӛзделеді. ЕК, ЕП және Еуропалық Комиссия Еуро ықпалдастық аймағының 

ресми мекемелері ретінде ғылыми зерттеулер мен докторантура бағдарламаларына қатысты 

университеттердің, Еуропалық университеттер ассоциацияларының және осы саладағы 

кәсіптік ҧйымдардың ҧзақ жылдар бойы мақсатты тҥрде жҥргізген жҧмыстарын 

ресмилендіріп, саланың негізгі нормативтік және бағдарламалық қҧжаттарына айналдырды. 

Еуропа елдерінде жоғары оқу орнынан кейінгі білім қазіргі заманғы дамыған, ӛркениетті 

елдердегі постиндустриалдық экономиканың негізгі қозғаушы кҥші ретінде қарастырылады. 

Осы тҧрғыдан алғанда ҧлттық білім жҥйесін Еуропаға, Болон ҥдерісі талаптарына негіздеуді 

мақсат еткен Қазақстанда Еуроаймақ елдеріндегі жоғары оқу орнынан кейінгі білім беру 

жҥйесінің ерекшеліктері мен қыр-сырын тереңнен меңгерудің ӛзектілігі мен маңызы арта 

тҥсуде. Сондықтан, Еуропалық жоғары оқу орнынан кейінгі білімнің Еуропалық жҥйесін 

зерттеп-зерделеу осы жҥйемен ықпалдастыққа бет алған отандық білімнің дамуы 

тҧрғысынан да ҥлкен маңызға ие болып табылады.  

ХХІ ғасырда әлемде белең алған халық санының кҥрт артуы, ғаламдық капитал 

ағынының дамыған елдерден дамушы елдерге қарай ойыса бастауы, жаһанданудың 

нәтижесінде туындаған елдер арасындағы қатаң бәсекелестік жағдайы әлемнің кӛптеген 

елдерін терең әрі жҥйелі ізденістерге итермелеуді. Осындай ізденістер нәтижесінде Еуропа 

елдері білім саласын қоса алғанда қоғам ӛмірінің барлық салаларын қамтитын терең 

қҧрылымдық жаңаруларды жҥзеге асыра білді. Біз мақалада жоғары оқу орнынан кейінгі 

білім берудің Еуропалық жҥйесін талдау жасауды кӛздегендіктен, Еуро ықпалдастық 

аймағындағы білім саласындағы басты ӛзгерістерге тоқталатын боламыз. Осы тҧрғыдан 

алғанда 2000 жылғы Лиссабон стратегиясының, 2010 жылғы Еуро Одақ 2020 

стратегиясының мәні ҥлкен. Аталған екі стратегиялық қҧжат та Еуроаймақ елдерінің білім 

саласындағы дамуының негізі ретінде инновация мен зерттеулерге ерекше мән беріп, 

басымдық танытады. Академиялық білімге қол жетімділік, оның транферттілігі, еркін 

таралуы, халықаралық ынтымақтастық, осы саладағы еркін бәсекелестік, жаңашылдыққа 

ынталандыру, ой-пікірдің нақты іске айналуына мҥмкіндік жасайтын білім жҥйесі, жасыл 

экономика, әлеуметтік прогресс сынды мәселелер Еуропаның жаңа кҥн тәртібі, жаңа 

басымдықтары болып табылады 1.  

Осы бағытта Еуропа елдерінде дайындалған бағдарламалық қҧжаттардың ӛзге елдер 

ҥшін де ҥлгі аларлық тҧстары аз емес. Еуро Одақтың 2020 жылға арналған стратегиясында 

инновация мен зерттеу-дамыту (research and development (R&D)) ӛте маңызды орынға ие 2. 

Еуропа жоғары білім кеңістігі ЕЖБК (European Higher Education Area) бакалавриаттан 

докторантураға дейінгі барша жоғары білім деңгейлерін қамти отырып, оның ішінде 

Еуропалық ғылыми-зерттеулер кеңістігі аясында докторантура бағдарламасы мен ғылыми 

зерттеулерге басымдық танытып отыр. Жеке адам мен қоғамның қажеттіліктерін қамтамасыз 

ету мақсатында «Жасампаздық жолында жаңа қабілеттер» деп аталатын ҧстаным аясында 

Еуропалық жоғары білім кеңістігінде жеке тҧлғаны ӛмір бойы білім алуына мҥмкіндік 

қалыптастырып, ҥздіксіз білім ҧстанымын орнықтыруды кӛздейді. Ӛмір бойы білім алу 

ҧстанымына негізделген бағдарламасының басымдық танытқан бағыттарының бірі білім 

және ғылым саласында ЕО 2020 стратегиясында айқындалған мақсаттарға жетуге ӛзіндік 

ҥлес қосу болып табылады. Осылайша қоғамдық дамуды тікелей ғылыммен, зерттеулермен 

біте қайнастырып, қоғамның әрбір тҧлғасының интеллектуалдық әлеуетін жалпы дамудың 

қҧрамдас бӛлшегіне айналдыруға, азаматтардың ӛмір бойы оқуға және ҥйренуге 

ынталандыруға, ғаламдық ӛзгерістер жағдайында жаңа қабілеттерге шыңдалып, шапшаң 

бейімделуге, ғылыми зерттеулер негізінде ҥздіксіз жаңа қҧндылықтар тудыруға бағытталған 

іс-шаралар жасауды мақсат етеді 3. Еуропа ғылыми-зерттеулер кеңістігі ЕҒЗК (European 

Research Area – ERA) мен зерттеу-дамыту (R&D) бағдарламасы негізінде туындаған 

бастамалар ӛз кезегінде бірқатар міндеттерді айқындай отырып, тӛменгі деңгейдегі кӛптеген 

бағдарламалармен нақтылана тҥсті. Жоғарыда аталған екі бағдарлама да Еуропа Одақтың 

2020 жылға арналған стратегиясының жҥзеге асуында ӛміршең маңызға ие. Осы тҧрғыдан 

алғанда, алғаш рет Лиссабон келісім-шарты Еуропалық Комиссияны ЕҒЗК (European 

Research Area – ERA) бағдарламасын жҥзеге асыруға қҧзыретті қҧрылым ретінде 

ӛкілеттендірді. ЕҒЗК Лиссабон келісім-шарты аясында 23-24 наурыз 2000 жылғы Лиссабон 

басқосуының шешімдері негізінде 2000 жылдың 15 маусымында қҧрылды. Осылайша, ЕО 

мҥше мемлекеттерде ҧлттық зерттеу жҥйесі жаңа қҧжатқа сәйкестендіріліп, ЕО аясында 

ынтымақтастық пен бәсекелестік ортаны қалыптастыру, зерттеушілер ашық еңбек нарығын 

қалыптастыру, ғылыми білімге қол жеткізу мҥмкіндігін оңтайландыру және ғылыми білімнің 

еркін қозғалысы қамтамасыз ету мәселелері ЕҒЗК-ның басты міндеті ретінде айқындалды 

4. 

Аталған мақсаттарды жҥзеге асыру ҥшін ғылыми зерттеушілер мен докторлық дәрежесі 

бар ғылыми кадрлардың халықаралық деңгейде зерттеу обьектілеріне еркін жетуі, еркін 

қозғалысы, зерттеу базаларының қол жетімділігі, халықаралық деңгейдегі зерттеулердің 

жҥргізілуі, зерттеушілердің кәсіптік кариерасының кепілдіктері, білімнің трансферттілігі 

сынды мәселелер зерделеніп, жасалған тҧжырым және қорытындыларға сәйкес ЕҒЗК мен 

ЕЖБК ҥшін нақты ҧсыныстар мен міндеттер белгіленді. 

ЕҒЗК басымдықтары мен міндеттері Еуропалық Комиссиядан бастап Еуропа 

университеттер ассоциациясы (ЕУА/EUA) сынды Еуро Одақ елдерін қамтитын жоғары білім 

саласындағы кәсіптік ҧйымдар мен басқа да қҧрылымдар ҥшін басым бағыт, маңызды міндет 

ретінде қарастырылуда. ЕҒЗК арқылы ғылыми зерттеушілердің, ғылыми білім мен 

технологияның Еуропа аймағында еркін қозғалысын қамтамасыз ету кӛзделуде. ЕҒЗК 

арқылы Еуро Одақ елдері ғылыми және технологиялық мҥмкіндігін, бәсекеге қабілеттілік 

әлеуетін, заманауи ӛзгерістерге шапшаң бейімделетін және тез ілесе алатын жоғары оқу 

орнынан кейінгі білім беру және ғылыми-зерттеу қҧрылмдары мен жҥйесін қалыптастырып, 

ӛз әлеуетін кҥшейте тҥспек 5.  

Айта кетерлік жайт, Еуро Одақтың 2020 жылға арналған стратегиясының негізгі 

басымдықтарының бірі ғылым мен білімге негізделген экономика қалыптастыру 

болғандықтан ЕҒЗК-ны нақты қаржылай қҧндылық тудыратын ғылыми-зерттеулер ҥшін 

әлемдегі тартымды орталықтардың бірегейіне айналдыру кӛзделуде. Осы ретте, Еуропаның 

ғылыми-зерттеулер кеңістігі мен нарығының алдында бірқатар кедергілердің тҧрғанын да 

атап ӛткен жӛн. Атап айтар болсақ, ғылыми-қызметкерлерді шыққан елі немесе басқа да мән-

жайлар бойынша ашық, жария және лайықтылық негізінде қызметке қабылдау бойынша 

кӛптеген кедергілер мен келеңсіздіктер бар. Еуро Одақ елдері ӛз азаматы болып 

саналмайтын немесе тҧрақты тҧрғыны емес Одақтың ӛзге мемлекеттерінің ОПҚ немесе 

ғылыми қызметкерлеріне ҧлттық білім негізінде бӛлінген қаржыландыру кӛздеріне, 

гранттарға қол жеткізу мҥмкіндігі толықтай іске қосылмаған. Алайда, Еуро Одақтың қазіргі 

ғылыми ҧстанымдары бойынша ғылым мен білім саласында ҧлттық заңнаманың, ҧлттық 

заңнамалардан туындайтын бірқатар кедергілердің емес, Еуро Одақтың басымдықтарының 

бірінші кезекте жҥзеге асуы ғылыми прогресстің аса маңызды шарты ретінде 

қарыстырылады 6. Осы тҧрғыдан, Еуро Одақ елдері арасында академиялық дипломдарды 

тану бойынша да әліге дейін бірқатар кедергілер бар және осындай жағдайлар ЕҒЗК-ның 

мҥмкіндіктері мен әлеуетін кҥшейтуге айтарлықтай кедергі туындатып отыр.  

ЕО Комиссиясы мҥше мемлекеттердегі ЕҒЗК негізінде қалыптастырылған Еуропалық 

жоғары оқу орнынан кейінгі білім жҥйесіне кереғар келетін ҧлттық заңнамалық 

қайшылықтарды және басқа да кедергілерді жоюмен айналысады. Осы тҧрғыдан ЕО мҥше 

елдер мен ЕО Комиссиясы тӛмендегі іс-әрекеттерді мақсатты тҥрде жҥзеге асыруда: 

1. Зерттеушілердің ашық, жария және лайықтылық негізінде ғана қызметке орналасуы 

немесе ғылыми-зерттеу бойынша қаржылық қолдауға ие болуына кедергі келтіретін ҧлттық 

заңнамалық және басқа да бюрократиялық кедергілерді жою;  

2. Ғылыми-зерттеу жобалары мен жҧмыстарына ҧлттық деңгейде жасалатын 

қаржыландыру кӛздеріне ЕО-қа мҥше елдердің зерттеушілерінің қатысуына кедергі 

келтіретін заңнамалық кедергілерді жою;  

3. Еуропадағы біртҧтас ғылыми-зерттеу базасы мен ақпараттық желі жҥйесін 

қалыптастыру; 

4. «Заманауи докторантура бағдарламасы» аясында заманауи ғылыми ҧстанымдарды 

айқындап, осы салаға қолдау кӛрсету;  

5. Ғылыми-зерттеушілерге бағытталған адами капитал және ресурстарды ҧтымды 

пайдалану стратегиясын жҥзеге асыру мақсатында ЕО елдері арасында ғылыми-зерттеулер 

бойынша «Келісім-шарт және код» жҥйесін енгізуге байланысты іс-шараларды жҥзеге асыру 

7;  

Еуро Одақ елдері арасында жоғары оқу орнынан кейінгі білім беру және ғылыми-

зерттеушілер ҥшін еркін еңбек нарығын қалыптастыру тҧрғысынан ғылыми-зерттеу 

ҧйымдарының тӛмендегідей іс-шараларды жҥзеге асыруы кҥтілуде:  

1. Барша бос кадрлық контингенттер бойынша конкурстар Еуропа ғылыми-

зерттеушілерінің ортақ кариералық жҥйесі негізінде қалыптасқан Еуропа зерттеушілері 

бағдарламасының (EURAXESS) ресми порталы негізінде жариялау және жҥргізу;  

2. Зерттеуші кадрларды ЕО елдері стандарттарына сәйкестігі жағдайында Еуропадан 

тыс елдерге де етіп, жария, ашылқ және лайықтылық негізінде қызметке алу ҧстанымымен 

кадрлық жасақтау жҥйесін енгізу;  

3. Зерттеушілер ҥшін адами капиталды және ресурстарды ҧтымды пайдалану 

стратегиясына ҥйлесімді тҥрде ғылыми қызметкерлер мен ОПҚ-ның кариералық дамуны 

қолдау жасайтын стратегиялар қалыптастыру;  

4. ЕО елдерінің одақтың ӛзге елдері зерттеушілері ҥшін ҧлттық қаржыландыру 

кӛздеріне қол жеткізу мҥмкіндігін тану;  

5. Заманауи жоғары оқу орнынан кейінгі білім беру және докторантура бағдарламасын 

дамыту, жҥзеге асыру;  

6. Ғылыми нәтижелердің ӛндірісте қолданыс табуына мҥмкіндік танитын жаңа ғылыми 

қҧрылымдар мен институттарды енгізу және жҥзеге асыру. 

Жоғарыда аталған міндеттердің ҥдесінен шығу мақсатында Еуропа ҥшін аса маңызды 

қадам болып саналатын зерттеушілер ҥшін еркін еңбек нарығын қалыптастыруда Еуропалық 

Комиссия тӛмендегі іс-шараларды жҥзеге асыру кӛздеуде:  

1. EURAXESS жҥйесіндегі ынтымақтастықты кҥшейте отырып, осы жҥйені 

зерттеушілердің мақсатты кӛмектерге қол жеткізуі тҧрғысынан негізгі дәнекер буын, жҥйе 

жағдайына жеткізу;  

2. Университеттерде және мемлекет тарапынан қаржыландырылатын зерттеу 

ҧйымдарында адами ресурстарды ҧтымды басқару негіздеріне орай Еуропалық келісім-шарт 

және кодтық аккредитация механизмінің қҧрылуына қолдау кӛрсету;  

3. Бірдей немесе ҧқсас ғылыми дәрежелердің автоматты тҥрде танылуы ҥшін әрбір елде 

бағыт-бағдар беруші жҧмыс тобының қҧрылуына қолдау кӛрсету;  

4. ЕО елдеріндегі ғылыми зерттеушілерді әлеуметтік кепілдікпен қамтамасыз ету; 

сонымен қатар, ЕО мҥше емес ҥшінші елдерден келген ғылыми кадрлардың ғылыми-

зерттеулерді жҥргізуіне, тиісті білім немесе біліктілік алуына қажетті жағдай жасау, осы 

мақсатта ЕО нормативтік актілеріндегі қайшылықтарды жойып, оларды айқын әрі тҥсінікті 

ету, ғылыми зерттеу мақсатымен ҥшінші елдерден келген азаматтардың ғылыми мекемелерге 

қабылдануын реттейтін 2005/71/EC нҧсқаулығын қайта қарастырып, осы бағытта 

туындайтын барша мәселелерді оңтайландыру (ЕО 2013);   

Еуро Одақ елдерінің жоғары оқу орнынан кейінгі білім және ғылыми-зерттеу 

саласындағы ортақ бағдарламалары осыншама ауқымды кеңістікте кӛптеген мемлекеттер 

тарапынан дамытылған әлемдегі ең алғашқы және ең ҥздік мемлекетаралық ортақ 

бағдарлама болып табылады. Алайда, бҥгінгі таңда туындап отырған климаттық ӛзгерістер, 

халықты экологиялық тиімді энергия кӛздерімен және азық-тҥлікпен қамтамасыз ету, 

халықтың денсаулығын сақтау және т.б. кӛптеген мәселелерде Еуро Одақ елдерінде де 

ғылымның қауқарсыз қалып отырған салалары жеткілікті. Бҥгінгі жаһанданған әлемде 

ҧлттық деңгейдегі кӛптеген мәселелерді шешуде жеткіліксіз қалып отыр. Осы тҧрғыдан 

басқа салалардағы сынды білім және ғылым саласындағы ықпалдастақ және ортақ шешімдер 

маңызды мәселелерді шешуде әлдеқайда функционалды және тиімді болып отыр. Негізінде, 

ЕО-тың қазіргі кҥші мен қҧрылу философиясы да Еуропа елдерінің бірлесе отырып іс-қимыл 

жасау ҧстанымына негізделгені анық. 

Еуро Одақ деңгейінде қол жеткізілген ортақ бағдарламалардың басым бӛлігі денсаулық 

сақтау, ауыл шаруашылығы, климаттақ ӛзгерістер, урбанизация мәселелері, су мәселесі, 

демографиялық ӛзгерістер сынды нақы салаларға басымдық танытып отыр. Осы тҧрғыдан 

барша мҥше мемлекеттердің білім беру және зерттеу орталықтарының жоғары жетістікке қол 

жеткізу ҥшін бірқатар іс-қимылдарды жҥзеге асыруы кҥтілуде, атап айтқанда:  

1. Барша ғылыми жобалардың қаржыландырылуы, гранттар ашық жоба тҥрінде одақ 

елдері ішінде баршаға тең негізді жҥргізілуі; 2. Жобалардың тәуелсіз, жергілікті немесе 

шетелдік мамандардан қҧралған арнайы жҧмыс топтары тарапынан бағалануы; 4. Мҥше 

мемлекеттер арасында бәсекелестікке, жаңашылдыққа негізделген жобаларды бағалау және 

қаржыландыру жҥйесін қалыптастыру бойынша ҧлттық заңнамалар туындатып отырған 

қайшылықтар мен кедергілерді жою; 5. Барша мемлекеттік мекемелердің ғылыми-зерттеуді 

қаржыландыруда халықаралық ынтымақтастық қағидаларын жҥзеге асыруына кепілдік 

берілуі (ЕО, 2013). 

 Еуропалық Комиссияның Зерттеулер және жаңашылдық бас басқармасы 2011 

жылдың 27 маусымында заманауи докторантура бағдарламасының басты қағидаларын 

жариялады 8. Осы тҧрғыдан доғары оқу орнынан кейінгі білім беруде мынадай мән 

жайларға айрықша атап кӛрсетілген: зерттеліп жатқан тақырыптың ӛзектілігі, зерттеу әдісі 

және қолданылатын техника, зерттеудің бірегейлігі, зерттеудің жаңашылдығы. Жоғары оқу 

орнынан кейінгі білім берудің ҧстанымдары осы саладағы тҥрлі деңгейдегі оқу 

бағдарламалары ҥшін нҧсқаулық секілді міндет атқарғанымен, бҧл жағдай докторанттар мен 

зерттеушілердің зерттеу барысындағы тәуелсіздігін шектеу ретінде 

қарастырылмайтындығына ерекше мән берілген. Басқалау айтқанда, мҧндай нҧсқаулықтар 

зерттеушіні белгілі шеңбер мен қалыпқа салып, шығармашылық және зерттеу еркіндігін 

шектеу ретінде тҥсінуге жол берілмейді. Осы тҧрғыдан зерттеушінің және жетекшінің 

ғылыми-шығармашылық дербестігі, ой-пікір еркіндігі кепілдікке алынған. Осы ретте ЕҒЗК-

ның арнайы қҧжаттарында диссертациялық кеңестің, зерттеуші мен жетекшінің рӛлдері 

ашық және айқын тҥрде белгіленіп кӛрсетілген 9.  

Еуропада жоғары оқу орнынан кейінгі білім беруге қатысты саясатты айқындауда 

Еуропа Кеңесі, Еуропа Парламенті және Еуропалық Комиссия сынды мемлекет ҥсті немесе 

мемлекетаралық деңгейдегі ресми қҧрылымдармен бірге Еуропа университеттері 

ассоциациясын (EUA) сынды жартылай ресми ҧйымдар да аса маңызды орынға ие болып 

отыр. EUA – ЕО елдеріндегі жоғары оқу орындары арасында «ректорлар конференциясы» 

арқылы жоғары оқу орнынан кейінгі білім беру мен ғылыми зерттеулер бойынша ортақ 

саясат пен стандарттар қалыптастыруда және ЕО елдері арасындағы мемлекетаралық жалпы 

саясатқа ықпал етуде шешуші рӛл атқаратын негізгі арнайы қҧрылым болып табылады. EUA 

ҧйымына бҥгінгі таңда ЕО елдеріндегі жалпы саны 800 жуық жоғары оқу орны мен зерттеу 

ҧйымдары мҥше. Осындай университететр мен зерттеу ҧйымдарының жоғары оқу орнынан 

кейінгі білім беру бойынша атқаратын іс-шаралары EUA  тарапынан жҥйелі тҥрде 

қадағалануда. EUA Еуро Одақ елдеріндегі жоғары оқу орындарында жоғары оқу орнынан 

кейінгі білім беру, оның ішінде докторантура бағдарламасының жалпы негіздерін 

дайындайды, әрі ЕҒЗК аясында ғылыми-зерттеулерге Еуропалық Комиссияның саяси шешім 

қабылдау ҥдерісіне ықпал етіп, ӛз сӛзін ӛткізу тетіктеріне ие болып отыр 10. 

Еуро Одақ елдерінде жоғары білім бакалаврға дайындық, бакалавр, магистратура және 

докторантура бағдарламасын қамти отырып, осылардың ішінде ғылыми білімнің шыңдалуы 

тҧрғысынан докторантура бағдарламасына ерекше мән беріп отыр. Сондықтан да, 

докторантура бағдарламасының деңгейіне дейінгі барша білім сатылары жеке тҧлғаның 

зерттеуші индивид ретінде қалыптасу сатылары ретінде қарастырылса, докторантура 

дипломына ие болған азаматтар толыққанды зерттеуші ретінде пайымдалуда. Осы себептен, 

ғылыми-зерттеу, ізденіс қабілеті докторлық дәрежесі бар кісінің ең басты сипаты болып 

табылады. Докторлық дипломға ие болу бір жағынан қандай да бір ғылым саласында ең 

жоғары деңгейдегі білім мен біліктілікке ие болғандықты білдірсе, келесі жақтан ӛз пәні мен 

ӛзге пәндерде қолданылатын зерттеу тәсілдері мен техникаларын, методологиясын ең 

жоғары деңгейде игеру дегенді білдіреді. Сондықтан, докторлық дәреже иеленген тек қана ӛз 

пәні бойынша ғана емес,  пәнаралық зерттеу тәсілдері мен тәжірибесіне, транфер жасала 

алатын білім мен біліктілікке ие тҧлға болып саналады. Магистратура бағдарламасының 

докторантурадан бірқатар критерилер бойынша елеулі ерекшелігі бар. Бҧл негізінен ғылыми 

білімнің және зерттеу методологиясының жан-жақтылығы және тереңдігі бойынша кӛрініс 

табады. Ал енді, ЕО елдерінің стандарттары бойынша бакалавр дәрежесі ХХІ ғасырдағы 

әрбір азаматтың ие болуы қажет саналатын бағдарлама санатына жатады. Бакалаврдан 

кейінгі магистратура бағдарламасы жоғары оқу орнын бітірген ҥміткердің ғылым жолына 

бет бҧруы барысындағы аралық саты қызметін атқарады. Еуро Одақ елдерінде магистратура 

дәрежесі тҥрлі салаларды меңгерген кісілердің салааралық қайта даярлануына ммҥкіндік 

танитын бағдарлама қызметін атқаруда (мәселен инженер мамандығын игерген кісінің 

маркетинг және басқару қайта мамандық алып, біліктілігін жан-жақтыландыру арқылы 

кӛтеріп бейімдеп отыруы). Сондықтан, ҧдайы ӛзгерістер ҥстіндегі экономикалық және 

қоғамдық жаңарулар жағдайында магистратура бағдарламасы азаматтардың ӛзгерістерге 

орай шапшаң бейімделуіне, жаңа мамандық иегруіне, білімін шыңдап, машықтана тҥсуіне 

мҥмкіндік беретін міндетердің ҥдесінен шығуда. Алайда, докторантура бағдарламасы 

магистратура секілді ауыспалылық пен ӛтпелілікті еркін қамтуы екіталай. Сол себептен де 

кез келген сала бойынша ең жоғары ғылыми білімді игеру, осы саланың майталман білгірі 

ретінде орнығу мақсатын кӛздеп, бір салаға мықтап ден қойғандар ғана докторлық дәрежені 

иелене алмақ.  

Докторантура бағдарламасының негізгі қағидалары Еуропа университететрі 

ассоциациясы (EUA) тарапынан «Бірінші Зальцбург қағидалары» деген атпен 3-5 ақпан 2005 

жылы Австрияның Зальцбург қаласында жарияланды. Осы декларация жарияланғасын бес 

жыл ӛткеннен кейін «Бірінші Зальцбург қағидаларының» орындалу нәтижелері талқыланып, 

Еуро Одақ аясында докторантура бағдарламасы аясында жаңа ҧстанымдар қалыптастыру 

мақсатымен 2010 жылы «Екінші Зальцбург қағидалары» жарияланды. 2010 жылы 

жарияланған қағидалар 2005 жылғы қағидалардың жҥзеге асырылуы барысында туындағын 

мәселелерге айқындық беру, оның мән-мағынасын тҥсініктірек ете тҥсуді мақсат еткен 

болатын. Сондықтан, екі декларация тҥптеп келгенде бірдей қҧндылықтарды паш ете 

отырып, бір-бірін демеуші, сҥйемелдеуші сипатқа болып табылады. «Бірінші Зальцбург 

қағидалары» Болон ҥдерісі бойынша ғылыми зерттеу және докторантура бағдарламасына 

қатысты қҧжаттарға енгізілгенін де атап ӛткен жӛн. «Еуропада білім қоғамын орнату 

жолында докторантура бағдарламасы» деген атаумен жарияланған «Бірінші Зальцбург 

қағидалары» басты он ҧстанымды негіздейді, атап айтқанда: а). Докторантура бағдарламасы 

аясында жаңашыл әрі тың зерттеулер арқылы ғылыми білімнің дамытылуы; Бҧл ӛз кезегінде 

Еуро Одақ елдері аясындағы еңбек нарығының қажеттіліктерін қамтамасыз етуді кӛздейді. 

ә). Университетер жаңа тҧрпаттағы жаһандық ӛзгерістерге орай қҧрылымдық стратегия мен 

саясат жҥргізу; Еуро Одақ елдеріндегі университеттер мен білім ордалары докторантура 

бағдарламасы негізінде заманауи талаптарға сай кәсіби кариералық ілгерілеу мҥмкіндіктерін 

қамтамасыз етуге тиістілігі айқындалған және жауаптылыққа ие. б). Әралуандылықтың 

маңыздылығы: Еуропада университетердің әралуандылығы (ортақ докторантура 

бағдарламаларын қоса алғанда) білім сапасы және бай тәжірибесімен оның бірегейлігі мен 

беріктін айқындаушы фактор ретінде мойындалуын тҥсінуге болады. в). Докторантура 

бағдарламасы аясында білім алушылардың әрбірінің ӛз саласының шыңына шығуға бет 

алған кәсіби мамандар ретінде оларға тиісті артықшылықтар мен қҧқықтардың берілуі; г). 

Бақылау мен бағалау жҥйесінің ӛміршең маңыздылығы: бақылау және бағалау жҥйесі 

докторант, жетекші және білім ордасы арасында нақты, айқын тҥрде белгіленген ӛзара 

жауаптылық ҧстанымы негізінде мҥлтіксіз, ҥздіксіз жҥргізілетін ҥдеріс ретінде 

қарастырылады. ғ) Уақыт: докторантура бағдарламасы ақылға қонымды уақыт кезеңінде 

тәмәмдалуы қажет (ҥш жыл мен тӛрт жыл аралығында); ж). Жаңашылдық пен инновацияның 

ынталандырылуы: мҧның мәні пәнаралық ғылыми зерттеулер, жаңа біліктілік пен 

қабілеттердің шыңдалуы арқылы ғылыми зерттеулерді жаңашылдыққа бастау болып 

табылады. з). Ғылыми белсенділікті кӛтермелеу: докторантура бағдарламасы аясында 

университеттер мен оқу ордалары арасындаға, мемлекетаралық және халықаралық 

ынтымақтастықты дамыту арқылы ғылыми зерттеулерді кӛтермелеу болып табылады. и). 

Қаржыландыру қорларымен қамтамасыз ету: Докторантура бағдарламасының сапасы және 

жетістігі оның тиісті деңгейде қаржыландырылу кӛздеріне ие болуын қажет етеді 11. 

Қорыта келгенде Еуро Одақ ЕЖБК стандарттары арқылы ғылым мен білімде ең тӛменгі 

талаптардың салыстырмалылығын қамтмасыз етуді, білім сапасын қамтамасыз етуді, 

ғылыми білім мен зерттеу, әзденістер бойынша жеке тҧлғалардың белсенділігін 

ынталандыруды мақсат ете отырып, ЕҒЗК қамтамасыз ететін ғылыми стандарттар арқылы 

зерттеушілер мен оқытушы-профессорлық қҧрамның (ОПҚ) Еуропаның ең ықпалды 

қҧрылымдарында қызмет атқарулары кӛзделіп отыр. Еуро Одақ ғылыми зерттеу саласына 

жасалатын қаржылай инвестиция кӛлемін әлемде ең жоғары деңгейге жеткізу, ғылыми 

зерттеу бойынша халықаралық ынтымақтастықты кҥшейту, ғылыми-зерттеушілер ҥшін 

ашық еңбек нарығын қалыптастыру, гендерлік теңдікті қамтамасыз ету, ғылыми білімге қол 

жеткізу мҥмкіндігін арттыру сынды мәселелерге басымдық танытуда. Осы тҧрғыдан Еуро 

Одақ аясында ЕҒЗК негізінің қаланып, нақты міндеттер атқара бастауы саланың алға 

ілгерілеуінің, белгіленген мақсаттар мен межелердің ҥдесінен шығуының қозғаушы кҥші 

болып отырғанын тҥйюге әбден болады.  

